
Shri Vidyarya Stotram

ஶ்ரீவித்³யார்யாஸ்தோத்ரம்

ௐ ஶ்ரீக³ணேஶாய நம: ।
காமிதகல்பதருப்⁴ய:குர்ம: ப்ரணதிம் குமாரநாமப்⁴ய: ।
குலகி³ரிஜாகுதுகேப்⁴ய: கேப்⁴யஶ்சித்கேகிராஜகேதுப்⁴ய: ॥ 1॥
அஸ்து மநஸ்துஷ்டயை மே வஸ்து முநிஸ்துத்யமஸ்தமிததூஸ்தம் ।
த்⁴வஸ்தஸமஸ்தஸபத்நம் ஹஸ்தலஸச்ச²க்தி நிஸ்துலைஶ்வர்யம் ॥ 2॥
ஏகம் ப்ரஶமிதஶோகம் ஶ்ரீகண்ட²ஸ்யாஶ்ரயே த்ரியம் தோகம் ।
ஆகம்பிதரிபுலோகம் மா கஞ்சந லேக²மந்யமவிவேகம் ॥ 3॥
ஈக்ஷாமஹே கதா³க்³ரே ஸாக்ஷால்லாக்ஷாஜ²ரீஸத்³ரு’க்ஷாப⁴ம் ।
ரூக்ஷாஸுரகுலஶிக்ஷாதீ³க்ஷாத⁴ரமக்ஷயோக்ஷரத²பா⁴க்³யம் । 4॥
லம்போ³த³ரஸஹஜேப்⁴யோ பி³ம்போ³கேப்⁴யோ ப்³ருவே நமோவாகம் ।
பி³ம்போ³பமாத⁴ரேப்⁴ய: கம்போ³ராதங்கதா³யிகண்டே²ப்⁴ய: ॥ 5॥
அர்ப⁴கமத்³பு⁴தமேகம் நிர்ப⁴ரமந்தர்ப⁴ஜாமி ப⁴வ்யார்த²ம் ।
யோ ஹி கி³ரீஶாத்மப⁴வோ ப⁴ஜதி கி³ரீஶாத்மஜாத்மப⁴வபா⁴வம் ॥ 6॥
ஹந்த நிரந்தரமந்த:ஸந்தநு தே³வம் தமாபத³ந்தகரம் ।
கிம் தபஸாந்யேந ப²லம் சிந்தயதாமந்தகாந்தகதநூஜம் ॥ 7॥
ராகாஶஶத⁴ரஸுஷமாநீகாஶம்ரு’து³ஸ்மிதார்த்³ரமுக²கமலம் ।
ஶ்ரீகாந்தபா⁴கி³நேயம் ஶோகாந்தகரம் ப⁴ஜேऽஹமேகாந்தம் ॥ 8॥
ஈடே³ஹ்ரு’தப⁴வபாஶம் ஸுரப்ரு’தநேஶம் க்ரு’தாஸுரவிநாஶம் ।
உத்³த⁴தராஜஸதே³ஶம் வேஶம் வேஶம் வ்ரு’தை²வமாநேஶம் ॥ 9॥
மநஸா வசஸா ஶிரஸா சிந்தய ஸங்கீர்தயாநம குமாரம் ।
ஜ²டிதி ஸ விமதாந்ஹத்வா ப⁴க³வாந்குர்யாத³பீ⁴ஷ்டக⁴டநாம் தே ॥ 10॥
ஹரிஹயமுக்²யஸுராணாமரிப⁴யஶாந்திப்ரதா³நநிஷ்ணாத: ।
கி³ரிதநயாऽऽத்மப⁴வோ மாம் ப⁴ரிதத³யாபாங்க³கோ³சரீகுர்யாத் । 11।

அபி⁴மதப²லதோ³ தே³வைரபி⁴நுதமஹிமா மமாஸ்து ஸ குமார: ।
யஸ்ய ஶிகீ²ஜிஷ்ணுர்ப⁴ஜதி ப்ரக்ரு’தித்வமபி ச பத்ரத்வம் ॥ 12॥
ஸ ஜயதி விசித்ரசரித்ர: ஶாக்தீகாக்³ரேஸரோ மஹாவீர: ।
ஶம்ஸந்தி யம் மஹாந்த: புத்ரம் ச பதிம் ச தே³வவாஹிந்யா: ॥ 13॥
அமரநிராமயகந்த³ம் ஸமரபராப்⁴ரு’தஶக்ரரிபுவ்ரு’ந்த³ம் ।
ப்⁴ரமரமிவாத்⁴யரவிந்த³ம் ஶ்ரமரஹிதம் குருத சேதஸி ஸ்கந்த³ம் ॥ 14॥
காஞ்சந கௌதுகலஹரீம் க்ரௌஞ்சநக³ச்சே²தி³நீம் பநீபத்³யே ।
காஞ்சநமணிக³ணவிலஸத்காஞ்சிகயா லாஞ்சி²தாமலது³கூலாம் ॥ 15॥
அவலோகயேऽந்தரநிஶம் ஶிவலோகஸ்யைகமுஜ்ஜ்வலாப⁴ரணம் ।
நவலோஹிதப்ரகாஶம் ப⁴வலோபவிதா⁴நநிபுணமக்³நிபு⁴வம் ॥ 16॥
ஹரது ரிபூநஸ்மாகம் ஶரவணஜோ ப⁴வது சேஷ்டஸங்க⁴டக: ।
ஹரது ஹிமாசலதநயாநிரதிஶயப்ரேமரத்நஸம்புடக: । 17।
அருணம் நிரவதி⁴கருணம் ஶரணாக³தரக்ஷணே ஸஜாக³ரணம் ।
ஶரணம் ப⁴ஜாமி தருணம் ஹரிணாங்காப⁴ரணஹார்த³பரிணாமம் ॥ 18॥
லலிதே வல்லீமிலிதே லீயேமஹி மஹஸி பா³ஹுலேயாக்²யே ।
ஏகம் யத³பாதா³நீசக்ரே ப்ரக்ரு’தீஸ்து ஷட³பி ஜநிகர்த்ரு’ । 19॥
அரவிந்த³வைரிவத³நம் குருவிந்த³மதா³பஹாரரத³நம் ।
ஶரதி³ந்தீ³வரநயநம் ஸ்மர வ்ரு’ந்தா³ரகவிரோதி⁴நிர்மத²நம் ॥ 20।
ஹஸ்தே யஸ்ய ஸதா³ऽऽஸ்தே ஶக்திர்யா காசித³ப்ரதிமஶக்தி: ।
பூ⁴ப்⁴ரு’த்³பே⁴த³நசுஞ்சுஸ்தம் சும்ப³து மாநஸம் சிராய மம । 21।
ரமணீயாநநஷட்கம் ரப⁴ஸவிதீ³ர்ணாஸுரோத்கரப்ரு’ஷத்கம் ।
ப⁴ஜதாநதப⁴ரணோத்கம் ப⁴க³வந்தம் கார்திகேயமபகலகம் ॥ 22॥
ஈஶாநாத்மஜமீடே³ க்லேஶாநந்தம் நயேத்ஸ மம ஸர்வாந் ।
ப³ந்தூ⁴காப: ⁴ ஸாயம்ஸந்த்⁴யாஸமயோ யதா²தபோத்³கா³ராந் ॥ 23॥
மந்மத²மத²நதநூஜே மந்மநஸோ ரதிரநாரதம் ப⁴வது ।
உந்மத³க²லஜநப⁴யதே³ஸந்மதிராஜீவிநீதி³நாதீ⁴ஶே ॥ 24॥
ஸஹஸா நிஹதஸபத்நா மஹஸாம் நித⁴யோ மஹாமஹாநந்தா:³ ।
இஹ ஸாம்ராஜ்யமக²ண்ட³ம் கு³ஹ ஸாநதயோ ஜநா:ப்ரபத்³யந்தே ॥ 25॥

அங்கா³நம கா³ங்க³யம் ப⁴ங்கா³கடப⁴ங்க³தா³யகாங்கா³ப⁴ம் ।
ப்⁴ரு’ங்கா³பி⁴ராமகேஶம் ஶ‍்ரு’ங்கா³ராத்³வைதசாருமுக²சந்த்³ரம் ॥ 26॥
கலயே கபாலிபுத்ரம் கருணாபாத்ரம் கலாபிவரபத்ரம் ।
கலிமலதா³ருலவித்ரம் கமலஸுநேத்ரம் கலாத⁴ரஸுவக்த்ரம் ॥ 27॥
அஸ்மி நிலீயே தஸ்மிந் ஸுஸ்மிதமுக²ஸாரஸே ஸுராப⁴யதே³ ।
அஸுரஸமூஹாஸுரஸப்ரஸ்ரு’மரதர்ஷப்ரசண்ட³பு⁴ஜபு⁴ஜகே³ ॥ 28॥
லோகோத்தரமவலோகே லோஹிதருசி மநஸி கிமபி தத்³தா⁴ம ।
ஶோகோத்தரலோऽபி ஜநோ யத்ஸ்ம்ரு’திமாத்ரேண ப⁴வதி நிர்வ்ரு’ததீ: ⁴ ॥ 29॥
அநுபமஸுஷமஶரீரம் ப⁴ஜத குமாரம் ப⁴வஸ்ய ஸுகுமாரம் ।
த³நுஜவிநாஶவிஹாரம் ஜலதி⁴க³பீ⁴ரம் ஜக³த்³தி⁴தவிசாரம் । 30।
ஹதவிமதாவிதலேகே² நிடிலதடஶ்ரீநிரஸ்தஶஶிலேகே² ।
மம ரதிரஸ்து விஶாகே² ஶமலதமஸ்ஸமுத³யாஹிமமயூகே² । 31।
ரே மாநஸ விஸ்ரு’ஜேமாம் ஸீமாம் ஶோகஸ்ய தாவது³த்³தா³மாம் ।
கௌமாரம் ஸ்மர சரணம் பூ⁴மாநம் ப⁴ஜ ஸுக²ஸ்ய சாமாநம் । 32।
ஈஶாத்பிதுரதிஶயிதம் பஞ்சமுகா²த்ஷண்முக²ம் நமஸ்குர்ம: ।
யோऽயமத: ⁴குர்வாணோ ஜயதிதராம் நீலகண்ட²முரக³பு⁴ஜம் ॥ 33॥
மஹிதத³யாப⁴ரிதமதிம் விஹிதநதாநந்த³மமிதவீர்யநிதி⁴ம் ।
விமதி²தவிமதஸமூஹம் நமத மஹாத்ரிபுரஸுந்த³ரீஸூநும் ॥ 34॥
இதி ஶ்ரீவித்³யார்யாஸ்தோத்ரம் ஸம்பூர்ணம் ।

